
Læknakandídatar 2014
■ ■ ■ Sigdís Þóra Sigþórsdóttir 

Sprækir og eldklárir kandídatar frá læknadeild Háskóla Íslands vorið 2014. Mynd: Sigdís.

Læknafélag Íslands bauð nýútskrifaða læknakandídata vel­
komna í Læknafélag Íslands í húsakynnum félagsins, Hlíðasm­
ára 8, þann 19. júní síðastliðinn. Móttakan var hátíðleg að venju 
og hópur útskriftarnema glæsilegur.

Þorbjörn Jónsson formaður Læknafélags Íslands bauð ungu 
læknana velkomna í félagið og talaði fyrir bjartari tíð í heilbrigð­
ismálum á komandi tímum. Þegar hann hafði imprað á nokkrum 
vel völdum lífsreglum tók við deildarforseti læknadeildar, Magn­
ús Karl Magnússon, en hann ávarpaði hópinn og þakkaði þeim 
samfylgdina í deildinni ásamt því að óska þeim heilla í starfi. 
Hann minnti meðal annars á að starf lækna er samstarfsverkefni 

þar sem gagnrýnin, frjó og forvitin hugsun er mikilvæg fyrir 
góðan lækni auk þess að vera ávallt opinn fyrir nýjungum. Því 
næst steig upp í pontu Ómar Sigurvin Gunnarsson, formaður 
Félags almennra lækna, en ásamt því að óska kandídötum til 
hamingju með áfangann kom hann inn á mikilvægi þess að huga 
að góðri heilsu í starfi, jafnt faglegri, andlegri og líkamlegri.

Eftir að viðstaddir höfðu notið veitinga og hlýtt á hamingju­
óskir og föðurleg heilræði ræðuhaldara undirrituðu hinir nýút­
skrifuðu læknar heitorð lækna, Hippókratesareiðinn.

Læknablaðið óskar útskriftarhópnum 2014 bæði frá HÍ og 
annars staðar til hamingju með prófið og alls velfarnaðar í starfi.

